
Millonär 
 
Ig ha büglet wi ne More 
ha gchrampfet we n’es Tier 
uf e ne grüene Zweig bi ig nie cho! 
Ha Schulde über beidi Ohre 
Ig bi gopfertami stier 
es isch geng meh use, aus ine ich cho 
 
Wenn ig aus hätt gwüsst, de wär ig Millionär worde 
Wenn ig aus hätt gwüsst, de hätt ig’s uf mi gno 
Wenn ig aus hätt gwüsst, de hätt ig mi beworbe 
soo schwierig cha doch so Millionär nid si 
 
Ig hamer d’Finger verbrönnt 
wär fasch ersoffe 
lang hani gmeint, das müessi so si 
hätt scho, wenn ig chönnt 
das laht mi la hoffe! 
riich si u ‘s chli gäbig ha drbii 
 
Da ligt me nume am Strand 
Hett gar nüt z’tüe 
Me laht ds Gäut la schaffe, das find’ig guet! 
Geng e Drink i dr Hand 
es macht gar nid Müeh 
Millionär si bruucht überhoupt ke Muet! 
 


